
		   PWYLLGOR CYDWEITHREDOL RHANBARTHOL 
BRO MORGANNWG A CHAERDYDD
 Cofnodion 12fed Mehefin 2018

Yn bresennol:
Y Cyng Lynda Thorne – Caerdydd (Cadeirydd)	  
Mark Davies – GAT	
Yvonne Connolly - Cynrychiolydd Cymorth (Is-gadeirydd)	
Phil Richardson – Cynrychiolydd CHC 
Jane Thomas- CDC                                 	
Helen Jones – Cynrychiolydd Cymorth 
Kate Hollinshead – PDRh (cofnodion)    		
Rossana Taylor – CDC
Pam Toms - CBM 	
Charlotte Waite – Hyb Profiadau Plentyndod Negyddol (gweithdy’n unig)
Janice Bell – Cynrychiolydd CHC			 	
Ian Jones – CBM (gweithdy’n unig)

Ymddiheuriadau:
Sarah Wills – Cynrychiolydd Cymorth 
Vicky Harris CRC
Rachel Jones - Iechyd 
Mike Ingram - CBM
Y Cyng Andrew Parker - CBM		
				

	Eitem ar yr agenda
	Cam gweithredu

	1. Croeso, cyflwyniad, ymddiheuriadau a datganiadau buddiant


Croesawodd LT bawb i'r cyfarfod.

Derbyniwyd ymddiheuriadau.  



	






	2. Cofnodion y cyfarfod, 9fed Ionawr 2018 a Materion sy’n Codi

Cytunwyd bod y cofnodion yn gofnod cywir. 

Roedd pob cam gweithredu wedi ei gyflawni neu’n mynd rhagddynt.  



	







	3. Adroddiad y PDRh i’r PCRh

Dosbarthwyd y papur gyda’r agenda.  Dyma’r prif bwyntiau: 

1. Mae gan y PCRh gynrychiolydd darparwyr tymor byr newydd – Helen Jones – Prif Weithredwr Atal y Fro
2. Mae gan y PCRh gynrychiolydd iechyd newydd - Rachel Jones-Cyfarwyddwr Cynorthwyol Iechyd Integredig a Gofal Cymdeithasol (mae hi wedi ymddiheuro am y cyfarfod heddiw ond bydd yn mynychu cyfarfod y PCRh ym mis Medi)
3. Cyhoeddwyd adroddiad y Pwyllgor Cyfrifon Cyhoeddus (PCC) ar CP ar 18fed Mai.  Mae'r ddolen wedi'i ymgorffori yn adroddiad y PDRh.  
4. Mae LlC wedi dweud bod rhaid optimeiddio'r defnydd o CP yn y Strategaeth Digartrefedd
5. Mae LlC yn ystyried 5 opsiwn ar gyfer arian Cyfradd Llety a Rennir – yr opsiynau yw naill ai ei roi yn y Grant Cynnal Refeniw, grant yr EIPS, ei gyfuno â'r grant Cefnogi Pobl, ei neilltuo a'i ddosbarthu gan yr ALlau neu ei neilltuo a'i ddosbarthu gan Lywodraeth Cymru.  
6. Mae Llywodraeth Cymru eisiau sicrhau bod Sipsiwn a Theithwyr yn gallu cael gafael ar gymorth.  Bydd Awdurdodau Lleol yn derbyn ceisiadau am wybodaeth gan LlC ynghylch y cymorth sydd ar gael i'r grŵp hwn.  Mae LlC yn gweld hyn fel cyfle i weithio'n rhanbarthol.   
7. Cyhoeddwyd ymchwiliad LlC i gysgu ar y stryd ar 20fed Ebrill.  Mae'r ddolen wedi'i ymgorffori ar dudalen 3 adroddiad y PDRh.



	

































	4. Diweddariad ALl y Fro

KH – Mae KH wedi ymgymryd â rôl y cydlynydd Cefnogi Pobl ar gyfer y Fro.
Mae'r hysbyseb ar gyfer rôl y PDRh allan ar hyn o bryd.  Y dyddiad cau yw 19/06/18.  
Mae'r ymgynghoriad Porth bron wedi'i gwblhau a bydd y Porth yn cael ei roi ar waith o’r 1af Medi 2018.  Fel rhan o'r Porth, mae ffurflen atgyfeirio newydd ar gyfer CP yn cael ei chyflwyno o’r 1af Gorffennaf, ac nid yw'r ffurflen gyfredol yn cael ei derbyn bellach ar ôl 1af Medi.  
Dyfarnwyd y contract tai gwasgaredig a dreialwyd gan y Fro i Atal y Fro y llynedd.  Dyma brosiect 6 gwely gwasgaredig sy'n cynorthwyo dynion, pobl drawsryweddol, pobl â phlant hŷn a menywod sy'n methu byw mewn llochesi traddodiadol.  
Dyfarnwyd y contract Grŵp Alinio Tlodi (GAT) i Taff, gan weithio gyda'r grwpiau gweithredu tlodi eraill (Dechrau'n Deg a Theuluoedd yn Gyntaf yn bennaf), er mwyn darparu cymorth cysylltiedig â thai i'w cleientiaid.  
Bydd cynllun peilot y Cydgysylltydd Atgyfeirio Asesiadau Cam-drin Domestig yn mynd yn fyw ar 18fed Mehefin.  Mae'r cynllun wedi'i anelu at ddelio ag atgyfeiriadau cam-drin domestig nad ydynt yn gwneud y trothwy ar gyfer MARAC.  Mae ymrwymiad ariannol ychwanegol o £10,000 wedi'i ddyfarnu i'r peilot oherwydd oedi yn y dyddiad cychwyn a chostau ychwanegol ar gyfer hyfforddiant ac ati.  Bydd y cynllun yn cyfeirio atgyfeiriadau at yr asiantaeth fwyaf priodol i'w cefnogi a goruchwylio'r achosion i fonitro ymgysylltu, canlyniadau ac ati.  
Mae adroddiad Cabinet yn cael ei ddrafftio ar gyfer Cabinet mis Gorffennaf, yn gofyn inni gadw'r larymau'n fewnol.  Mae cost newydd yn cael ei negodi a bydd y gwasanaeth yn sylweddol is na'r hyn a delir ar hyn o bryd.  
Mae'r tîm Cefnogi Pobl wedi cael ardystiad gan archwiliad mewnol yn ddiweddar ar gyfer y canlyniadau 2017.  Mae'r cyfnod canlyniadau presennol yn dod i ben ddiwedd mis Mehefin a bydd y tîm Cefnogi Pobl yn prosesu ac yn dadansoddi'r data ym mis Gorffennaf.  Mae arolwg SNAP newydd yn cael ei baratoi ar gyfer y cyfnod nesaf sy'n dechrau ar 1af Gorffennaf.  
	










	5. Diweddariad ALl Caerdydd 

LB – Gwasanaethau Cymorth yn ôl yr Angen cyffredinol – Mae sesiwn wedi'i threfnu gyda darparwyr i ddarparu hyfforddiant ar y system a thrafod gwelliannau, a sicrhau bod y staff yn ymwybodol o'r gofynion adrodd diweddaraf, gan gynnwys canlyniadau diriaethol i'r defnyddwyr gwasanaeth.  Bydd y rhain yn parhau i gael eu monitro.  Cynhaliwyd hyfforddiant hefyd gan y darparwyr ar nodi'r rhai sydd mewn perygl o fod yn ddigartref, ac a ataliwyd digartrefedd, er mwyn sicrhau bod canlyniadau'n cael eu safoni.  

Gwasanaethau penodol ar sail Rhyw – mae'r gwasanaeth wedi dechrau cael ei ddarparu - cynhelir cyfarfodydd rheolaidd gyda'r darparwr gwasanaeth newydd, o dan arweiniad Cymorth i Fenywod Caerdydd, er mwyn gweithredu a monitro gofynion y gwasanaeth newydd.  

Cynhaliwyd gweithdy ym mis Ebrill 2018 gydag oddeutu 50 o bartneriaid â diddordeb ledled De Cymru i drafod dadansoddiad cychwynnol o anghenion dioddefwyr gwrywaidd, a gasglwyd o amrywiaeth o asiantaethau statudol a thrydydd sector ar draws Caerdydd, y Fro a Phen-y-bont ar Ogwr.  Mae grŵp gorchwyl a gorffen wedi'i sefydlu i ystyried canfyddiadau'r asesiad o anghenion a'r gweithdy, i ddatblygu manyleb gwasanaeth amlinellol ar gyfer gwasanaeth rhanbarthol, gan ddechrau, gobeithio, yn 2019.  

Gwasanaethau Pobl Ifanc – bwriedir ymgynghori ymhellach â darparwyr ar 19eg Mehefin a fydd yn helpu i sefydlu'r ffordd y bydd Caerdydd yn bwrw ymlaen â hyn.  Bydd adborth yn cael ei roi i'r PCRh ar ganlyniad hyn.  Bydd yr hysbysiad o'r contract i gychwyn y broses dendro yn cael ei gyhoeddi erbyn diwedd mis Medi gyda'r nod o sefydlu contractau newydd erbyn Ebrill 2019.  Sicrhawyd cyllid cyfalaf i ddarparu Hyb Ieuenctid Canol y Ddinas (siop un stop) ac mae gwaith yn mynd rhagddo i bennu'r gwasanaethau a ddarperir gan yr Hyb.  

Cynllun Comisiynu Llety a Chymorth Tri Cham
	Cam 1

	Gwasanaethau Cymorth yn ôl yr Angen Cyffredinol
	Gwasanaethau Penodol ar sail Rhyw / Trais yn erbyn Menywod, Cam-drin Domestig a Thrais Rhywiol (i Fenywod)
	Gwasanaethau Penodol ar sail Rhyw (i Ddynion)

	Contractau newydd wedi comisiynu ac wedi cychwyn o fis Ebrill 2017
	Contract newydd wedi comisiynu ac wedi cychwyn o fis Ebrill 2018
	Yn cael eu hadolygu ar hyn o bryd ar sail ranbarthol – dyddiad dechrau posibl o Ebrill 2019

	Gwasanaethau Cymorth yn ôl yr Angen i Bobl Hŷn

	
Ddim bellach yn comisiynu gwasanaeth Cymorth yn ôl yr Angen penodol i Bobl Hŷn


	Cam 2

	Gwasanaethau Llety a Chymorth i Bobl Ifanc
	Gwasanaethau Llety a Chymorth i Deuluoedd
	Gwasanaethau Iechyd Meddwl a Chamddefnyddio Sylweddau

	Rhagwelir y bydd y contractau sydd newydd eu comisiynu yn dechrau ym mis Ebrill 2019
	I’w gadarnhau
	I’w gadarnhau

			Cam 3

	Hosteli’r Digartref

	I’w gadarnhau


 


	















	6. Cyfarfod Cadeiryddion y PCRh

KH – Mynychais gyfarfod Cadeiryddion y PCRh.  Roedd hyn yn bennaf i drafod y gwaith papur sydd ei angen ar y PCRh.  Mae'r gwaith papur newydd sydd ei angen wedi'i atodi yn Atodiad A.  

Gofynnodd KH i'r PCRh a oedd cynlluniau gwariant rhanbarthol yn ddefnyddiol.  Y farn gyffredinol oedd y byddai'n well gan Aelodau'r PCRh gael gweld cynlluniau gwariant unigol yr Awdurdodau Lleol gan fod y rhain yn rhoi mwy o wybodaeth.  
	










	7. Model Cyllido Hyblyg  

MD – Bu PT a minnau mewn digwyddiad yn Abertawe.  Cafwyd cyflwyniad gan Gaerfyrddin.  Maent mewn sefyllfa debyg iawn i'r Fro o ran y gwaith maen nhw wedi'i wneud.  Rhoddodd Casnewydd gyflwyniad hefyd.  Yr oedd ychydig o bwyntiau cyngor i'w rhannu o hynny.  Mae'r Fro wedi drafftio papur ar gyfer y Tîm Rheoli Corfforaethol fel bod y Cyfarwyddwyr yn cael y wybodaeth.  
LB – Mae LlC yn gobeithio cael rhai canlyniadau trosfwaol ar waith erbyn mis Medi.  Byddaf yn e-bostio’r ddalen sydd gennyf at MD

MD – mae'r Fro yn ailedrych ar, ac yn dadansoddi data.  

PT – mae'n edrych fel bod Llywodraeth Cymru yn mynd ymlaen â'r agenda.

JB – Mae adolygiad y PCC yn argymell bod CP yn cael ei dynnu allan.

HJ – Soniodd y Bwrdd Cynghori Cenedlaethol Cefnogi Pobl am dynnu arian yr Adolygiad Llety â Chymorth, CP, Rhentu Doeth Cymru a'r grant Atal Digartrefedd at ei gilydd.  Mae LlC nawr yn fodlon trafod hynny.  Nid yw Cymdeithasau Tai yn gallu adeiladu tai â chymorth oherwydd y diffyg sicrwydd gan ei fod yn effeithio ar eu gallu i gael morgais.  Mae ymdrech enfawr ar gyfer y "3ydd ffordd" hon o weithio.  Os yw CP wedi'i glustnodi o fewn pot CH, yna bydd hyn yn effeithio ar y grantiau eraill sydd o fewn cwmpas yr CH.  

YC - a ddylwn ni ymateb fel PDRh?

KH – gallai fod yn anodd i'r ALlau gymryd rhan gan fod problemau blaenorol wedi codi yn ymwneud â swyddogion arweiniol Cefnogi Pobl yn lleisio eu barn ar y pwnc os ydynt yn wahanol i bersbectif swyddogol yr Awdurdod Lleol.  

Bydd LT yn gwirio pa drafodaethau sy'n digwydd.

JT – gall yr arweinydd fynychu'r cyfarfodydd ar y CH.

LT – ai gwleidyddion ynteu CLlLC sy'n gwneud y penderfyniadau?

PR - sut mae hyn yn cyd-fynd â’r Ddeddf Cenedlaethau’r Dyfodol?

LT – A ddylem gyflwyno sylwadau?

JT – Mae’n anodd i swyddogion Awdurdodau Lleol.

YC – os na allwn ni ymateb yn ffurfiol, a all y Cadeirydd ddilyn trywydd arall?

Bydd LT yn darganfod pwy sy'n rhan o'r trafodaethau.

PR – allwn ni ymateb gyda chafeat am swyddogion yr ALl?

JB – gallwn ymateb drwy'r FfCRh.

Dywedodd YC a HJ fod gan Katie Dalton (Cymorth) wybodaeth am y 3ydd Ffordd y byddant yn ei hanfon i LT.    

	





LB i ebostio’r daflen ganlyniadau FF at MD






























Cynrychiolwyr darparwyr i godi ymateb i LlC drwy’r FfCRh.

YC/HJ i anfon gwybodaeth ar 3ydd Ffordd at LT.

	8. Adolygiad Blynyddol 

Dywedodd KH mai ychydig iawn o ymatebion oedd wedi'u derbyn i'r holiadur adolygu blynyddol a gan fod yr adolygiad fod mewn i Lywodraeth Cymru ar ddiwedd y mis, roedd angen mwy o ymatebion.

Bydd KH yn anfon yr holiadur allan eto.  Os yw pobl eisoes wedi ei gwblhau, nid oes angen gwneud eto.  Yn yr un modd, nid oes angen i unrhyw aelodau newydd i’r Pwyllgor Cydweithredol Rhanbarthol wneud sylwadau gan eu bod yn adlewyrchiad o'r flwyddyn ariannol ddiwethaf (1af Ebrill 2017 i 31ain Mawrth 2018)  
	


KH i ail-anfon yr holiadur adolygiad blynyddol





	9. Gweledigaeth a chyfeiriad y PCRh

Gofynnodd LT a YC i'r PCRh a yw'n bryd adolygu cyfeiriad y PCRh i'w wneud yn fwy atebol.  Y camau cyntaf fydd gweithio allan beth ddylai blaenoriaethau'r PCRh fod wrth symud ymlaen er mwyn i ni wybod am beth rydym ni'n cyfrifo.  

JB – byddai'r FfCRh yn hoffi gwybod beth mae'r PCRh yn ei gyflawni.

MD - LlC sefydlodd y PCRh.  Gyda chyflwyno Cyllid Hyblyg, ble mae hynny’n gadael pethau?  

LT – Does dim rhaid iddo fod yn union fel y gwnaeth LlC ei sefydlu.  Mae angen iddo fod yn ddefnyddiol i'r bobl y mae'n eu cefnogi.  Beth allwn ni ei wneud i ddod â gwerth iddynt?  

MD – Mae’n mynd nôl at y canllawiau.  A ydym wedi gwneud yr hyn y cafodd ei sefydlu i'w wneud?

HJ – Na, mwy na thebyg.  Nid yw’r 2 awdurdod lleol yn ffit naturiol i’w gilydd.

JB – gwerth am arian ar gontractau?  

LT – Rydw i eisiau ei wneud yn fwy real a chanolbwyntio ar anghenion y defnyddwyr gwasanaeth.

PR – a yw'n werth aros am y papur Adolygiad Llety â Chymorth?

LT – gallwn ddylanwadu arno os gwnawn hynny nawr.

JT – Mae comisiynu rhanbarthol yn anodd gan eu bod yn awdurdodau gwahanol iawn sydd ag anghenion gwahanol.  Dylem hefyd edrych ar y ffordd y byddwn yn mesur canlyniadau (nid y canlyniadau a bennir gan Lywodraeth Cymru).

PT - Mae angen i ni sicrhau bod gennym gynllun cadarn ar gyfer clywed llais defnyddwyr gwasanaethau.  

HJ – dyna'r peth allweddol, yn hytrach na chyllid.
[bookmark: _GoBack]
YC – a ddylem sefydlu grŵp gorchwyl a gorffen?

Gofynnodd KH am wirfoddolwyr.  Bydd y grŵp gorchwyl a gorffen yn cynnwys YC, JB, PR, KH a RT.    
	






































PDRh i drefnu grŵp gorchwyl a gorffen

	10. Unrhyw fusnes arall 

Ni ddaeth dim i law.    



	






	11. Gweithdy Profiadau Plentyndod Negyddol
12. 
Daeth Charlotte Waite o'r ganolfan PPN i'r PCRh i gynnal gweithdy ar PPN a sut y gallwn gomisiynu gwasanaethau i liniaru effaith PPN.  

Dyma grynodeb byr o'r gweithdy:

Defnyddiodd Llywodraeth Cymru y grant Atal Digartrefedd i hyfforddi 12000 o bobl i weithio mewn ffordd wybodus am drawma.  Mae darparwyr wedi bod yn gadarnhaol iawn ynglŷn â gallu gweithio mewn ffordd wybodus ond mae angen cyfraniad y comisiynwyr.  Y prif rwystrau a godwyd i'r ffordd hon o weithio oedd agwedd staff; risg; amser ac adnoddau.  

Mae angen i Iechyd a'r Heddlu ddal i fyny â Thai.  

Cytunwyd y bydd mwy o hyfforddiant yn cael ei gyflwyno ond mae angen mwy na chyllid ar gyfer hyfforddiant yn unig.  e.e. mae angen arian ar gyfer adnewyddu adeiladau ac ati gan fod yr amgylchedd yn hanfodol i'r dull hwn o weithio.  

Mae rhai o'r arferion presennol ym maes tai yn ail-drawmateiddio pobl sydd â Phrofiadau Plentyndod Negyddol.  Felly mae angen i ni ddeall pam ein bod yn gweithio mewn ffordd benodol a hefyd yn cydnabod bod angen i staff deimlo'n ddiogel ac yn cael eu cefnogi er mwyn gweithio fel hyn.  Hefyd, mae angen newid meddylfryd o "beth sy’n bod arnoch chi?" I “beth sydd wedi digwydd i chi?”

Mae angen newid systemau yn ogystal â ffyrdd gweithredol o weithio.  

Mae'r Hyb PPN yn edrych ar ddeddfwriaeth/polisïau.  

Mae Caerdydd wedi gwneud ychydig o ymchwil ar PPNau.  Maent wedi ystyried pa mor dda y mae eu gwasanaethau'n diwallu anghenion pobl.  O ganlyniad, mae'n rhaid i bob gwasanaeth pobl ifanc yng Nghaerdydd nawr adrodd ar achosion troi allan.  Bydd cyfarfod aml-asiantaeth yn penderfynu pwy sy'n gyfrifol am y person ifanc.  Bydd rhai pobl yn gorfod cael eu troi allan ond mae angen i ni ddysgu o'r achosion troi allan hyn.  

JT – Rydyn ni'n gweithio ar fodel eiriolaeth i bobl sengl sy'n cysgu ar y stryd.  Rydyn ni'n ceisio torri'r cylch digartrefedd.  Mae yna ddrws troi ond mae angen mwy o atebolrwydd oddi wrth iechyd ac ati os ydym am dorri'r cylch.  Mae'n fater gydbwysedd er mwyn cadw preswylwyr eraill a staff yn ddiogel.  

MD – Mae angen i'r model Tîm o Amgylch y Teulu ddod yn drefn arferol.  Mae angen i uwch bobl ym maes iechyd ac ati wneud y newidiadau.  Gellid ei ystyried yn gyfle rhanbarthol.  

CW – Mae'r model mentor cyfoedion wedi bod yn gymorth sylweddol gyda chanlyniadau.  

JT – Mae'n ddrud oherwydd roedd yn rhaid i'r gweithiwr cymorth fod yn bresennol hefyd.  Mae gwasanaethau Iechyd Meddwl hefyd yn rhwystr.  

YV – Mae'r Grŵp Llywio Tai yn Gyntaf wedi cael mewnbwn drwy’r Rhaglen Pontio.  Mae parodrwydd i helpu.

MD – I ble mae'r grŵp llywio'n adrodd yn ôl?  Dyma lle mae angen i ni gael y gefnogaeth gan y maes iechyd, gan mai dyma lle'r ydym yn edrych ar ddyrannu cyllid ac ati.  

YC – Panel Creative Solutions (rhanbarthol).  Mae Caerdydd yn debygol o fod yn beilot ar gyfer gweithio mewn ffordd Amgylcheddau Gwybodus yn Seicolegol (tai yn unig).  

CW – mae angen i bethau gael eu comisiynu'n wahanol, e.e. drwy ymarfer myfyriol.  

	



























































KH i gael copi o bolisi troi allan Porth Caerdydd



Dyddiad y Cyfarfod Nesaf 

Dydd Mawrth 4ydd Medi 2018

